
তথ্যবিবরণী                                                                                                 নম্বর : ৩৫৫৬
টেলিভিশনে স্ক্রল আকারে প্রচারের জন্য
সকল ইলেকট্রনিক মিডিয়া
ঢাকা, ১৬ শ্রাবণ (৩১ জুলাই) :


সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :


মূলবার্তা :


‘আজ (রাত ৮টা) থেকে আগামীকাল দুপুর ১২টা পর্যন্ত যাত্রীবাহী নৌযান চলাচল করবে। বিআইডব্লিউটিএ আজ রাতে এ সংক্রান্ত বিজ্ঞপ্তি দিয়েছে।’
#

জাহাঙ্গীর/সাহেলা/সঞ্জীব/জয়নুল/২০২১/২৩০০ঘণ্টা 

তথ্যবিবরণী                                                                                                               নম্বর : ৩৫৫৫
৩৩৩-এ কল করে খাদ্য সহায়তা পেল জয়পুরহাটের ১২৫ পরিবার
ঢাকা, ১৬ শ্রাবণ (৩১ জুলাই) :


৩৩৩ নম্বরে কল দিয়ে সহায়তা চেয়ে খাদ্য সহায়তা পেয়েছে জয়পুরহাট জেলার ১২৫ পরিবার। এতে উপকারভোগী লোকসংখ্যা ৫০০ জন। এসব পরিবারের মাঝে প্রধানমন্ত্রীর উপহার হিসেব খাদ্যসামগ্রী পৌঁছে দেয়া হয়।

খাদ্য সহায়তার মধ্যে ছিলো পরিবার প্রতি ১০ কেজি চাল, দুই লিটার সয়াবিন তেল, এক কেজি চিনি, সেমাই ও শিশুখাদ্য হিসেবে এক প্যাকেট গুঁড়ো দুধ, নুডলস এবং পেঁয়াজ।

আজ  জয়পুরহাট জেলা ত্রাণ ও পুনর্বাসন কার্যালয় ও জেলা তথ্য অফিসের প্রতিবেদনে এ তথ্য জানা গেছে।
#

মারুফ/সাহেলা/সঞ্জীব/জয়নুল/২০২১/২২২০ঘণ্টা

তথ্যবিবরণী                                                                                                   নম্বর : ৩৫৫৪
 
রপ্তানিমুখী শিল্পের শ্রমিকদের কাজে যোগদানের 

সুবিধার্থে ১ আগস্ট ২০২১ বেলা ১২টা পর্যন্ত গণপরিবহন চালু রাখার সিদ্ধান্ত 

ঢাকা, ১৬ শ্রাবণ (৩১ জুলাই) :


রপ্তানিমুখী শিল্পের শ্রমিক ও সংশ্লিষ্টদের কাজে যোগদানের সুবিধার্থে ১ আগস্ট ২০২১ বেলা ১২টা পর্যন্ত গণপরিবহন চালু রাখার সিদ্ধান্ত নিয়েছে সরকার।

#

সাহেলা/সঞ্জীব/আব্বাস/২০২১/২১১৮ ঘণ্টা
তথ্যবিবরণী                                                                                                                নম্বর : ৩৫৫৩
প্রবাসে মুক্তিযুদ্ধের সংগঠকদের অবদান জাতি কখনো ভুলতে পারবে না
                                                                    -- পরিবেশমন্ত্রী
ঢাকা, ১৬ শ্রাবণ (৩১ জুলাই) :


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, জাতির পিতা বঙ্গবন্ধু শেখ মুজিবুর রহমানের স্বাধীনতার ঘোষণার পরে সেসময় প্রবাসে বসবাসরত দেশপ্রেমিক বাঙালি নেতৃবৃন্দ বহির্বিশ্বে বাংলাদেশের স্বাধীনতার সপক্ষে জনমত সৃষ্টিতে যে অসামান্য অবদান রাখেন, তা বাঙালি জাতি কখনো ভুলতে পারবে না। তিনি বলেন, প্রবাসে মুক্তিযুদ্ধের সংগঠকদের অক্লান্ত পরিশ্রমের ফলে বিশ্বের শক্তিশালী রাষ্ট্রগুলোর জনমত স্বাধীনতার পক্ষে আসে। ফলে আমাদের স্বাধীনতা অর্জন ত্বরান্বিত হয় এবং স্বাধীনতার পর পরই অনেক দেশ বাংলাদেশকে স্বীকৃতি প্রদান করে।

মন্ত্রী আজ ইস্ট লন্ডনের সিডনি স্ট্রিটে স্থাপিত জাতির পিতা বঙ্গবন্ধু শেখ মুজিবুর রহমানের ভাস্কর্যে পুষ্পস্তবক অর্পণ এবং গার্ডেন অভ্ পিস কবরস্থানে অবস্থিত প্রবাসে মুক্তিযুদ্ধের অন্যতম সংগঠক ও যুক্তরাজ্য আওয়ামী লীগের সহ সভাপতি মরহুম আলহাজ উস্তার আলীর কবর জিয়ারতকালে উপস্থিত স্থানীয় বাঙালি কমিউনিটির সদস্যদের উদ্দেশে এসব কথা বলেন।

 মোঃ শাহাব উদ্দিন বলেন, প্রবাসে মুক্তিযুদ্ধের সংগঠকদের এই অসামান্য অবদানের স্বীকৃতিস্বরূপ বাংলাদেশ সরকার তাঁদের বীর মুক্তিযোদ্ধার স্বীকৃতি প্রদান করছে। শুধু জাতীয়ভাবেই নয়, ব্যক্তি পর্যায়েও তাঁদের এই অবদান বাংলাদেশ শ্রদ্ধার সাথে স্মরণ করবে।

যুক্তরাজ্য আওয়ামী লীগের নেতৃবৃন্দসহ স্থানীয় বাংলাদেশি কমিউনিটির নেতৃবৃন্দ এসময় উপস্থিত ছিলেন।
#

দীপংকর/সাহেলা/সঞ্জীব/জয়নুল/২০২১/২১১০ঘণ্টা 
তথ্যবিবরণী                                                                                                                নম্বর : ৩৫৫২
নেত্রকোনা জেলার করোনা প্রতিরোধে সমন¦য়কারী শিল্পসচিবের জেলা পরিদর্শন
নেত্রকোনা, ১৬ শ্রাবণ (৩১ জুলাই) :


শিল্প সচিব জাকিয়া সুলতানা নেত্রকোনা জেলার করোনা প্রতিরোধে সমন্বয়কারী হিসেবে আজ নেত্রকোনা জেলা পরিদর্শন করেছেন।

শিল্পসচিব নেত্রকোনা জেলা করোনাভাইরাস প্রতিরোধ কমিটির সংশ্লিষ্টদের সাথে নেত্রকোনা জেলা সার্কিট হাউস থেকে মতবিনিময় সভায় ভার্চুয়ালি যুক্ত হন। নেত্রকোনা জেলা প্রশাসকের আয়োজনে এ সভা অনুষ্ঠিত হয়। জেলা প্রশাসক কাজী মোঃ আবদুর রহমানের সভাপতিত্বে সভায় যুক্ত ছিলেন সমাজকল্যাণ প্রতিমন্ত্রী বীর মুক্তিযোদ্ধা মোঃ আশরাফ আলী খান খসরু এবং অসীম কুমার উকিল, এমপি। 


শিল্পসচিব বলেন, করোনা ভাইরাস বিস্তাররোধে ওয়ার্ড ও ইউনিয়ন পর্যায়ের জনপ্রতিনিধি, গণ্যমান্য ব্যক্তিবর্গ ও দলীয় এবং রাজনৈতিক ব্যক্তিবর্গসহ সর্বস্তরের সকলকে  নিয়ে সামাজিক আন্দোলন গড়ে তুলতে হবে। পাশাপাশি পরিবার, প্রতিষ্ঠান, মসজিদ-মন্দির এবং মিডিয়াকে করোনার বিস্তাররোধ সচেতনতা বৃদ্ধিতে এগিয়ে আসতে হবে। তিনি জেলা সিভিল সার্জন, সদর হাসপাতালের তত্ত্বাবধায়ক এবং মেডিকেল কলেজের প্রিন্সিপালকে সমন্বয়ের মাধ্যমে স্বাস্থ্যসেবা কার্যক্রমকে ত্বরান্বিত করাসহ নিয়মিত স্বাস্থ্যসেবা বিভাগের সাথে যোগাযোগ রাখার পরামর্শ প্রদান করেন।  


শিল্পসচিব আরো বলেন, হাসপাতালের কার্যক্রমকে সিসিটিভির মাধ্যমে মনিটরিং এর আওতায় আনতে হবে। তিনি হাসপাতালের উন্নয়ন কার্যক্রম দ্রুত সময়ের মধ্যে শেষ করতে সংশ্লিষ্টদেরকে নির্দেশনা প্রদান করেন। পাশাপাশি সদর হাসপাতালে সেন্ট্রাল অক্সিজেন সিস্টেম স্থাপনের প্রক্রিয়া শেষ করে দ্রুত চালু করতে নির্দেশনা প্রদান করেন। আগামীকাল থেকে রপ্তানিমুখী শিল্প কারখানা খুলে দেওয়ার ঘোষণায় নেত্রকোনা জেলা হতে ঢাকামুখী বিপুলসংখ্যক শিল্প শ্রমিকদের গমনের বিষয়টি তিনি করোনা প্রতিরোধ কমিটির সদস্যদের মাঝে উপস্থাপন করেন এবং সমাজকল্যাণ প্রতিমন্ত্রীর দৃষ্টি আকর্ষণ করে। 


পরে শিল্পসচিব জাকিয়া সুলতানা নেত্রকোনা সদর জেনারেল হাসপাতালের সম্প্রসারিত উন্নয়ন কার্যক্রম পরিদর্শন করেন এবং দ্রুত নির্মাণ কাজ শেষ করার নির্দেশনা প্রদান করেন। 

#

জাহাঙ্গীর/সাহেলা/সঞ্জীব/জয়নুল/২০২১/২১৪০ঘণ্টা 

তথ্যবিবরণী                                                                                                   নম্বর : ৩৫৫১
 
কোভিড-১৯ সংক্রান্ত সর্বশেষ প্রতিবেদন 
ঢাকা, ১৬ শ্রাবণ (৩১ জুলাই) :


স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৩০ হাজার ৯৮০ জনের নমুনা পরীক্ষা করে ৯ হাজার ৩৬৯ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১২ লাখ ৪৯ হাজার ৪৮৪ জন। 

 


গত ২৪ ঘণ্টায় ২১৮ জন-সহ এ পর্যন্ত ২০ হাজার ৬৮৫ জন এ রোগে মৃত্যুবরণ করেছেন।

 

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১০ লাখ ৭৮ হাজার ২১২ জন।
#

ফেরদৌস/সাহেলা/সঞ্জীব/আব্বাস/২০২১/১৯৫২ ঘণ্টা

তথ্যবিবরণী                                                                                                      নম্বর : ৩৫৫০ 
ঢাকা বিভাগের ত্রাণসামগ্রী বিতরণ অব্যাহত
ঢাকা, ১৬ শ্রাবণ (৩১ জুলাই) :


করোনা ভাইরাস মহামারির প্রেক্ষিতে মানবিক সহায়তা হিসেবে  সরকারের পক্ষ হতে দেশব্যাপী ত্রাণসামগ্রী বিতরণ কার্যক্রম পরিচালিত হচ্ছে। গতকাল ঢাকা বিভাগের বিভিন্ন জেলায় এ কার্যক্রম পরিচালিত হয়েছে।


নরসিংদী  জেলায় ত্রাণ হিসেবে ১০৫ দশমিক ৫০০ মেট্রিক টন চাল এবং ভিজিএফ কার্ডের মাধ্যমে 
১ হাজার ৩৭৬ দশমিক ৫৯০ মেট্রিক টন চাল বিতরণ করা হয়। এছাড়া ৩৩৩ কলের মাধ্যমে ৯২৩টি পরিবার ও ৪ হাজার ৬১৫ জনকে আর্থিক সহায়তা প্রদান করা হয়। 


গোপালগঞ্জ জেলায় ত্রাণ হিসেবে নগদ ১০ লাখ টাকা এবং ১৮৯ দশমিক ৮৪০ মেট্রিক টন চাল বিতরণ করা হয়। ভিজিএফ কার্ডের মাধ্যমে ৮৯৩ দশমিক ৬৩ মেট্রিক টন চাল বিতরণ করা হয়। 

৩৩৩ কলের মাধ্যমে ১ হাজার ৮৫৫ টি পরিবার এবং ৮ হাজার ৩৪৭ জন লোককে ত্রাণ বিতরণ করা হয়। 


শরীয়তপুর জেলায়  ৩৩৩ কলের মাধ্যমে ৩টি পরিবারকে ত্রাণ সহায়তা প্রদান করা হয়।  


মুন্সিগঞ্জ  জেলায় ত্রাণ হিসেবে ৫ লাখ টাকা নগদ এবং ৫১ মেট্রিক টন চাল বিতরণ করা হয়।  ভিজিএফ কার্ডের মাধ্যমে ৬২৩ দশমিক ১৫০ মেট্রিক টন চাল বিতরণ করা হয়। 


কিশোরগঞ্জ জেলায় ত্রাণ হিসেবে ২ লাখ ২৫ হাজার টাকা নগদ এবং ৩২১ মেট্রিক টন চাল বিতরণ করা হয়। এছাড়া ভিজিএফ কার্ডের মাধ্যমে ১১০০ দশমিক ৩১০ মেট্রিক টন চাল বিতরণ করা হয়।  


সংশ্লিষ্ট  জেলার  জেলা তথ্য অফিসসমূহ ঢাকা বিভাগীয়  তথ্য অফিসের মাধ্যমে  এসব তথ্য জানিয়েছে।
#
আনোয়ার/সাহেলা/সঞ্জীব/আব্বাস/২০২১/১৯৫১ ঘণ্টা
তথ্যবিবরণী                                                                                                                নম্বর : ৩৫৪৯
খুলনা বিভাগে করোনাকালীন অসহায় মানুষের মাঝে ত্রাণ বিতরণ
ঢাকা, ১৬ শ্রাবণ (৩১ জুলাই) :


 কোভিড-১৯ এর সংক্রমণ প্রতিরোধে চলমান কঠোর লকডাউনের মধ্যে আজ খুলনা বিভাগের খুলনা ও মাগুরা জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রীর উপহার হিসেবে সরকারি ত্রাণসামগ্রী বিতরণ করা হয়।

আজ  খুলনা রেলস্টেশন চত্ব¡রে দুইশত দোকান কর্মচারী, একশত নির্মাণ শ্রমিক, ২৭ জন প্রতিবন্ধী, ৩২ জন পাদুকা শ্রমিক, ৫০ ডেকোরেটর শ্রমিক, আট জন গৃহকর্মী এবং ৫০ জন হতদরিদ্র ব্যক্তির মাঝে প্রধানমন্ত্রীর মানবিক খাদ্যসহায়তা বিতরণ করা হয়। খাদ্য সহায়তার মধ্যে ছিলো সাত কেজি চাল, দুই কেজি আলু, ৫০০ গ্রাম ডাল,  তেল ৫০০ মি. লি. ও একটি সাবান।

খুলনার জেলা প্রশাসনের উদ্যোগে এই খাদ্যসহায়তা বিতরণ করা হয়।

মাগুরা জেলা প্রশাসনের উদ্যোগে স্থানীয়ভাবে ৬৪টি উপকারভোগী পরিবারের মধ্যে ত্রাণ হিসেবে শুকনো খাবার বিতরণ করা হয়েছে।

বিভাগের অন্যান্য জেলায়ও অনুরূপ ত্রাণসামগ্রী বিতরণ অব্যাহত রয়েছে।
#

দীপংকর/সাহেলা/সঞ্জীব/জয়নুল/২০২১/১৮৫০ঘণ্টা 

তথ্যবিবরণী                                                                                                                নম্বর : ৩৫৪৮
কৃষকদেরকে লাভবান করতে দেয়া হচ্ছে ভর্তুকি
                                            -- কৃষিমন্ত্রী
ঢাকা, ১৬ শ্রাবণ (৩১ জুলাই) :


উৎপাদন খরচ কমিয়ে দেশের কৃষকদেরকে লাভবান করতেই প্রধানমন্ত্রী শেখ হাসিনা বিশ্বব্যাংকসহ বিভিন্ন দাতা ও উন্নয়নসহযোগীদের আপত্তি উপেক্ষা করে কৃষিখাতে বিশাল পরিমাণ অর্থ ভর্তুকি ও প্রণোদনা হিসেবে ধারাবাহিকভাবে দিয়ে যাচ্ছেন বলে উল্লেখ করেছেন কৃষিমন্ত্রী ড. মোঃ আব্দুর রাজ্জাক।
 
মন্ত্রী আজ তাঁর সরকারি বাসভবন থেকে ভার্চুয়ালি ‘পারিবারিক কৃষি ও কৃষক: সরকার ও নাগরিক সমাজের করণীয়’ শীর্ষক সেমিনারে প্রধান অতিথির বক্তৃতায় এ কথা বলেন।
 
মন্ত্রী বলেন, বর্তমান সরকার কৃষি উৎপাদনকে কৃষকদের জন্য লাভজনক করতে কাজ করছে। দেশের বেশিরভাগ কৃষকই পারিবারিক, ক্ষুদ্র, প্রান্তিক ও বর্গাচাষি। সেজন্য কৃষিকে লাভজনক করতে সরকার ক্রমাগতভাবে কৃষিবান্ধব নীতি গ্রহণ ও তা বাস্তবায়ন করে যাচ্ছে। উৎপাদন খরচ কমাতে ইতোমধ্যে চার বার সারের দাম কমিয়েছে। প্রতিবেশী দেশগুলোর তুলনায় বাংলাদেশে সারের দাম এখন অনেক কম। সেচ, বীজসহ অন্যান্য কৃষি উপকরণও সহজলভ্য করেছে সরকার। এছাড়া, ৫০-৭০ শতাংশ ভর্তুকিতে কৃষকদেরকে দেয়া হচ্ছে ধান কাটা, মাড়াইসহ বিভিন্ন কৃষিযন্ত্র।
 
ধান চাষ এখন লাভজনক উল্লেখ করে মন্ত্রী আরো বলেন, এসব প্রণোদনা প্রদান ও চাল আমদানিতে শুল্কারোপসহ সরকারের সময়োপযোগী উদ্যোগের ফলে বিগত কয়েক বছর ধরে কৃষকেরা ধানের ভালো দাম পাচ্ছেন ও ধান চাষ করে লাভবান হচ্ছেন।
 
আম, আনারস, শাকসবজিসহ অন্যান্য ফসল চাষ কৃষকদের জন্য লাভজনক করতে বেসরকারি শিল্পোদ্যোক্তাদেরকে এগিয়ে আসার আহ্বান জানান মন্ত্রী। তিনি বলেন, দেশের ভিতরে ও বাইরে এসব কৃষিপণ্যের বাজারকে আরো বিস্তৃত করতে হবে। সরকারের পাশাপাশি বেসরকারি শিল্পোদ্যোক্তাদেরকে কৃষিপণ্য প্রক্রিয়াজাতকরণে বিনিয়োগ করতে হবে।
 
এসোসিয়েশন ফর ল্যান্ড রিফর্ম অ্যান্ড ডেভেলপমেন্ট (এএলআরডি) ও দৈনিক বণিক বার্তা এ সেমিনারের আয়োজন করে। অনুষ্ঠানে এএলআরডি’র চেয়ারপার্সন খুশি কবির, সিপিবির রুহিন হোসেন প্রিন্স, এএলআরডি’র আজিম হায়দার, রওশন জাহান মনি বক্তব্য রাখেন। এতে উপকারভোগী, নাগরিক সমাজ, মিডিয়া, এনজিওসহ বিভিন্ন অংশীজনের প্রতিনিধি অংশগ্রহণ করেন।
#

কামরুল/সাহেলা/সঞ্জীব/জয়নুল/২০২১/১৮৪০ঘণ্টা 
তথ্যবিবরণী                                                                                                                 নম্বর : ৩৫৪৭
নদী ও সমুদ্র বেষ্টিত বাংলাদেশকে রক্ষা করতে কাজ চলছে
                                           -- নৌপরিবহন প্রতিমন্ত্রী
ঢাকা, ১৬ শ্রাবণ (৩১ জুলাই) :


নৌপরিবহন প্রতিমন্ত্রী খালিদ মাহ্‌মুদ চৌধুরী বলেছেন, নদীমাতৃক বাংলাদেশকে রক্ষা করে এগিয়ে নেয়ার জন্য প্রধানমন্ত্রী শেখ হাসিনা ১০০ বছরের ডেল্টা প্লান ঘোষণা করেছেন। নৌপথগুলো খননের মাধ্যমে নদীগুলোকে রক্ষা করা হবে। দেশ পরিচালনায় প্রধানমন্ত্রীর কমিটমেন্ট অনুসরণ করে সফলকাম হতে হবে। নদী ও সমুদ্র বেষ্টিত বাংলাদেশকে রক্ষা করতে কাজ চলছে। এখানে সীমাবদ্ধতা আছে, চ্যালেঞ্জ আছে। সমস্ত চ্যালেঞ্জ ওভারকাম করে এগিয়ে যেতে হবে।

প্রতিমন্ত্রী আজ ঢাকায় সরকারি বাসভবন থেকে ঢাকা চেম্বার অভ্ কমার্স এন্ড ইন্ডাস্ট্রি (ডিসিসিআই) আয়োজিত ‘সাস্টেইনএবল রিভার ড্রেজিং : চ্যালেঞ্জেস এন্ড ওয়ে  ফরওয়ার্ড’  শীর্ষক  ওয়েবিনারে প্রধান অতিথির বক্তৃতায় এসব কথা বলেন।

ডিসিসিআই’র সভাপতি রিজওয়ান রহমানের সঞ্চালনায় ওয়েবিনারে অন্যান্যের মধ্যে অংশ নেন সংসদ সদস্য শফিউল ইসলাম মহিউদ্দিন, পানি সম্পদ মন্ত্রণালয়ের সিনিয়র সচিব কবির বিন আনোয়ার, বিআইডব্লিউটিএ’র চেয়ারম্যান গোলাম সাদেক, ডিসিসিআই’র সিনিয়র সহ-সভাপতি এন কে এ মোবিন, ইঞ্জিনিয়ার মো. নুরুল আক্তার, খায়রুল মজিদ মনিরুল। প্রখ্যাত পানি বিশেষজ্ঞ ড. আইনুন নিশাত মূলপ্রবন্ধ উপস্থাপন করেন।

খালিদ মাহ্‌মুদ চৌধুরী বলেন, একটি গোষ্ঠী ভারতবিরোধী সেন্টিমেন্ট তৈরি করে ক্ষমতা ধরে রাখার চেষ্টা করেছে। তিনি বলেন, গত ১২ বছরে প্রতিবেশী দেশ ভারতের সাথে কানেক্টিভিটি বেড়েছে। চট্টগ্রাম, মোংলা ও স্থলবন্দরগুলোর সক্ষমতা বেড়েছে। পায়রা বন্দরের ক্যাপিটাল ড্রেজিং শুরু হয়েছে।
#

জাহাঙ্গীর/সাহেলা/সঞ্জীব/জয়নুল/২০২১/১৮৪৫ঘণ্টা 

তথ্যবিবরণী                                                                                                                নম্বর : ৩৫৪৬
লোকজ সংস্কৃতির বিকাশে সাংস্কৃতিক সংগঠনসমূহকে এগিয়ে আসতে হবে
                                                          -- ডাক ও টেলিযোগাযোগ মন্ত্রী
ঢাকা, ১৬ শ্রাবণ (৩১ জুলাই) :


ডাক ও টেলিযোগাযোগ মন্ত্রী মোস্তাফা জব্বার বলেছেন, বাংলাদেশের ভিন্ন ভিন্ন এলাকায় ভিন্ন ভিন্ন  লোকজ সংস্কৃতি দেশের অতি মূল্যবান সম্পদ। ড. দীনেশ চন্দ্র সেনের ময়মনসিংহ গীতিকা পৃথিবীতে বাংলাদেশকে তুলে ধরেছে। পূর্ব বাংলার লোকজ সংস্কৃতি নিয়ে দীনেশ চন্দ্র সেনের অন্যান্য খন্ডগুলো পুনঃপ্রকাশ করা প্রয়োজন। মন্ত্রী দেশের লোকজ সংস্কৃতির বিকাশে সাংস্কৃতিক সংগঠনসমূহকে এগিয়ে আসার আহ্বান জানান।
 
আজ ঢাকায় ভার্চুয়াল প্লাটফর্মে বৃহত্তর ময়মনসিংহ সাংস্কৃতিক ফোরামের দ্বি-বার্ষিক সম্মেলনে সভাপতির বক্তৃতায় সংগঠনের সভাপতি ডাক ও টেলিযোগাযোগ মন্ত্রী মোস্তাফা জব্বার এ আহ্বান জানান।
 
সংস্কৃতি বিষয়ক প্রতিমন্ত্রী কে এম খালিদ সম্মেলনের উদ্বোধন করেন। ফোরামের জাতীয় কমিটির চেয়ারম্যান বিচারপতি মোঃ জাহাঙ্গীর হোসেন, বৃহত্তর ময়মনসিংহ সমিতি, ঢাকার সভাপতি মোঃ আবুল কালাম আজাদ, বৃহত্তর ময়মনসিংহ, ঢাকার সমন্বয় পরিষদের নির্বাহী চেয়ারম্যান মোঃ নজরুল ইসলাম, বাংলাদেশ ফরেন ট্রেড ইনস্টিটিউটের সিইও ড. মোঃ জাফর উদ্দিন, প্রবাসী কল্যাণ ও বৈদেশিক কর্মসংস্থান সচিব ড. আহমেদ মুনিরুছ সালেহীন, সংস্কৃতি বিষয়ক মন্ত্রণালয়ের সচিব মোঃ আবদুল মনসুর, জাতীয় কবি কাজী নজরুল ইসলাম বিশ্ববিদ্যালয়ের উপাচার্য অধ্যাপক মোস্তাফিজুর রহমান সস্মেলনের উদ্বোধন অধিবেশনে বক্তৃতা করেন।
 
বৃহত্তর ময়মনসিংহ সাংস্কৃতিক ফোরামের তিন মেয়াদের নির্বাচিত সভাপতি মোস্তাফা জব্বার বাংলাদেশের অন্যতম মূল পরিচয় তার সমৃদ্ধ সংস্কৃতি বলে উল্লেখ করেন। তিনি বলেন, ময়মনসিংহের নিজস্ব সংস্কৃতি, পালা গান, লোকগাঁথা খুবই সমৃদ্ধ। এগুলোকে সংকলন করতে পারলে সেটি সমৃদ্ধ লোকজ সম্পদ হতে পারে। এই ব্যাপারে বিশেষ গুরুত্ব দেওয়ার প্রয়োজনীয়তার ওপর তিনি গুরুত্বারোপ করেন। বিগত দিনগুলোতে ফোরামের কর্মকাণ্ড তুলে ধরে তিনি বলেন, বৃহত্তর ময়মনসিংহের লোজজ সংস্কৃতি বিশেষ করে মহুয়া-মলুয়া কিংবা ময়মনসিংহ গীতিকা ফোকাসে বেশি আসা দরকার।
 
প্রতিমন্ত্রী খালিদ তার উদ্বোধনী বক্তৃতায় বৃহত্তর ময়মনসিংহের সংস্কৃতির বিকাশে বৃহত্তর ময়মনসিংহ সাংস্কৃতিক ফোরামের ভূমিকার প্রশংসা করে বলেন, সাংস্কৃতিক ফোরাম তাদের কর্মকাণ্ড দিয়ে সংগঠনটিকে জাতীয় সংগঠনে রূপ দিয়েছে। তিনি বলেন, রাজনীতিক, সরকারি কর্মকর্তা, শিল্পী-সাহিত্যিক, ডাক্তার আইনজীবীগণ এই সংগঠনে জড়িত থেকে এই সংগঠনকে আরো সমৃদ্ধ করেছেন।

অনুষ্ঠানে বৃহত্তর ময়মনসিংহের পদস্থ রাজনীতিবীদ, সরকারি কর্মকর্তা, সাংবাদিক, আইনজীবী, ব্যবসায়ীসহ  বিভিন্ন শ্রেণি ও পেশার শতাধিক প্রতিনিধি অন-লাইনে যোগদান করেন।
#

কিছু বিদেশি গণমাধ্যম দেশ ও  সরকারের বিরুদ্ধে ভুল ও অসত্য সংবাদ দেয়








     ---তথ্যমন্ত্রী

ঢাকা, ১৬ শ্রাবণ (৩১ জুলাই) :

তথ্য ও সম্প্রচার মন্ত্রী ড. হাছান মাহ্‌মুদ বলেছেন, কিছু বিদেশি গণমাধ্যম দেশ ও  সরকারের বিরুদ্ধে উদ্দেশ্যপ্রণোদিতভাবে ভুল ও অসত্য সংবাদ প্রকাশ করছে, যা কখনোই কাম্য নয়। 


আজ ঢাকায় মন্ত্রী তার সরকারি  বাসভবন থেকে অনলাইনে যুক্ত হয়ে রংপুরে ক্ষতিগ্রস্ত সাংবাদিকদের মধ্যে আর্থিক অনুদান প্রদান অনুষ্ঠান শেষে  সাংবাদিকদের এক প্রশ্নের জবাবে এসব কথা বলেন।


মন্ত্রী বলেন, বিদেশ থেকে কিছু অনলাইন পোর্টাল পরিচালিত হয়, সেগুলো ধারাবাহিকভাবে দেশের বিরুদ্ধে বিষোদগার করে, অপপ্রচার চালায়, অনেক সময় গুজবও রটায়। একইসাথে বিদেশি কিছু নামকরা গণমাধ্যমকেও আমরা দেখতে পাই, তারা দেশ ও সরকারের বিরুদ্ধে উদ্দেশ্যপ্রণোদিতভাবে ভুল ও অসত্য প্রতিবেদন প্রকাশ করে। 


বিদেশি গণমাধ্যমের কিছু অনুষ্ঠান বিশেষত 'ফোন ইন' অনুষ্ঠানের কথা উল্লেখ করে ড. হাছান বলেন, 'আগে থেকে পরিকল্পনা করে তারা এমন ব্যক্তিদের মাধ্যমে ফোন কল আনে, যাতে তারা সরকারের বিরুদ্ধে বলে। এবং এমন নির্দিষ্ট কিছু ব্যক্তির সাক্ষাৎকার নেয়া হয়, যারা সরকারবিরোধী হিসেবে পরিচিত। আর সেই প্রতিবেদনকে বিশ্বাসযোগ্য করে তুলতেই আমাদের কারো কারো সাক্ষাৎকার নেয়া হয়। কিন্তু তাদের মূল লক্ষ্যই থাকে সরকারের বিরুদ্ধে একটা প্রতিবেদন প্রকাশ ও সমালোচনা করা। এটা কোনো ভালো গণমাধ্যমের কাজ নয়।'


বিএনপি মহাসচিব মির্জা ফখরুল ইসলাম আলমগীরের 'সরকার দুর্নীতির রাজত্ব কায়েম করছে' এ মন্তব্য নিয়ে সাংবাদিকদের অপর এক প্রশ্নের জবাবে আওয়ামী লীগের যুগ্ম সাধারণ সম্পাদক ড. হাছান মাহমুদ বলেন, 'বিএনপি যখন ক্ষমতায় ছিল, বেগম খালেদা জিয়ার নেতৃত্বে দেশ পর পর পাঁচবার দুর্নীতিতে বিশ্ব চ্যাম্পিয়ন হয়েছিল, একবার যুগ্ম চ্যাম্পিয়ন। তাদের মুখে দুর্নীতির বিরুদ্ধে কথা শোভা পায় না।'


মন্ত্রী বলেন, 'মির্জা ফখরুল সাহেব শিক্ষিত মানুষ, ঢাকা কলেজে পড়াতেন, ছাত্রদলের সভাপতির বক্তব্য আর তার বক্তব্য এক হওয়া উচিত নয়, তার আরেকটু পড়াশোনা করে কথা বলা উচিত। মানুষের মাথাপিছু আয় ছয়শ' ডলার থেকে ২ হাজার ২২৭ ডলার হয়েছে, যা ভারতের চেয়ে বেশি। গত সাড়ে ১২ বছরে মানুষের মাথাপিছু আয় সাড়ে চারগুণ বেড়েছে আর ক্রয়ক্ষমতা বেড়েছে আড়াইগুণ। এগুলো মির্জা ফখরুল সাহেবদের চোখে পড়ে না, যা খুবই আশ্চর্য ও দুঃখজনক। 


এর আগে সাংবাদিকদের সহায়তা চেক বিতরণ অনুষ্ঠানে অনলাইনে দেয়া বক্তৃতায় সাংবাদিকদের কাজের প্রশংসা করে মন্ত্রী বলেন, করোনার মধ্যে জীবনকে হাতের মুঠোয় নিয়ে আমাদের অকুতোভয় সাংবাদিকরা কাজ করে চলেছেন। এসময় গ্রাম ও শহর সকল অঞ্চলের মানুষকে স্বাস্থ্যবিধি মেনে চলার জন্য আবারও আন্তরিক অনুরোধ জানান ড. হাছান মাহ্‌মুদ। 


রংপুর জেলা প্রশাসন ও প্রেসক্লাব আয়োজিত ক্ষতিগ্রস্ত সাংবাদিকদের চেক প্রদান অনুষ্ঠানে অন্যান্যের মধ্যে সাংবাদিক কল্যাণ ট্রাস্টের ব্যবস্থাপনা পরিচালক জাফর ওয়াজেদ, রংপুরের ডেপুটি কমিশনার আসিফ আহসান, রংপুর প্রেসক্লাবের সভাপতি মাহাবুবুর রহমান,  জেলা আওয়ামী লীগের সভাপতি মমতাজ উদ্দিন আহমেদ প্রমুখ অনলাইনে বক্তব্য রাখেন।
#

Second consignment of AstraZeneca Vaccines arrived from Japan

Dhaka, 31 July 2021 :


Foreign Minister Dr. A K Abdul Momen and Health Minister Zahid Maleque have received the second consignment of AstraZeneca Vaccines.


Cathay Pacific Airways arrived at Hazrat Shahjalal International Airport carrying 7,81,320 doses of AstraZeneca Vaccines from Japan today. 

Senior Secretary of Health Service Division Lokman Hossain Miah and Ambassador of Japan to Bangladesh Ito Naoki were also present there.

#

বঙ্গবন্ধুর সোনার বাংলাদেশ প্রতিষ্ঠা করতে প্রয়োজন একটি সাংস্কৃতিক বিপ্লব  

                                                                   -আইসিটি প্রতিমন্ত্রী 

ঢাকা, ১৬ শ্রাবণ (৩১ জুলাই) :

তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক বলেছেন, একটি সাংস্কৃতিক বিপ্লবের মাধ্যমেই গড়ে উঠতে পারে একটি অসাম্প্রদায়িক উদার গণতান্ত্রিক বাংলাদেশ। জাতির পিতা বঙ্গবন্ধু শেখ মুজিবুর রহমানের সোনার বাংলা বিনির্মাণে সকলকে সাংস্কৃতিক বিপ্লবে অংশগ্রহণের আহ্বান জানান তিনি। 


প্রতিমন্ত্রী আজ ‘কনসার্ট ফর বাংলাদেশ’ এর ৫০ বছর উপলক্ষ্যে তথ্য ও যোগাযোগ প্রযুক্তি বিভাগের আইডিয়া প্রকল্প আয়োজিত গ্রন্থটির প্রকাশনা অনুষ্ঠানে ডিজিটাল প্ল্যাটফর্মে সংযুক্ত হয়ে এ আহ্বান জানান । 


বাঙালির স্বাধীনতা ও অধিকার আদায়ের যুদ্ধে বিশ্ব জনমত গঠন, আর্থিক সহায়তাদান এবং ভারতে আশ্রয় নেওয়া কোটি শরনার্থীদের খাদ্য, চিকিৎসার জন্য ঐতিহাসিক ‘কনসার্ট ফর বাংলাদেশ’ অবলম্বনে কফি টেবিল বই ‘দ্য কান্ট্রি দ্যাট লিভড- ফিফটি ইয়্যারস অব ফ্রিডম অ্যান্ড দ্য কনসার্ট ফর বাংলাদেশ’ ডিজিটাল বই এর উদ্বোধন করেন তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক।


পলক বলেন,  বঙ্গবন্ধুর ডাকে দীর্ঘ সংগ্রাম শুধু স্বাধীনতা অর্জনের মধ্যে সীমাবদ্ধ ছিল না। এর লক্ষ্য ছিল অর্থনৈতিক, সামাজিক ও রাজনৈতিক স্বাধীনতা অর্জন। কিন্তু বঙ্গবন্ধু অর্থনৈতিক স্বাধীনতা অর্জনের জন্য সুপরিকল্পিত অর্থনৈতিক কার্যক্রম শুরু করেছিলেন। একটি বিজ্ঞান ও প্রযুক্তিনির্ভর বাংলাদেশ গড়ে তোলার জন্য নানা উদ্যোগ গ্রহণ ও কার্যক্রমের বাস্তবায়ন করছিলেন। বাংলাদেশকে তথ্য ও যোগাযোগ প্রযুক্তির একটি শক্ত ভিতের ওপর দাঁড় করিয়েছিলেন । কিন্তু ১৯৭৫ সালের ১৫ আগস্ট বঙ্গবন্ধুকে হত্যা করা হলে দীর্ঘ ২১ বছর বাংলাদেশের বিজ্ঞান ও প্রযুক্তির পথে পথ চলা থেমে যায়। প্রধানমন্ত্রী শেখ হাসিনা ক্ষমতায় এসে বঙ্গবন্ধুর অসামাপ্ত কাজের বাস্তবায়ন করছেন। বঙ্গবন্ধু বাংলাদেশের স্যাটেলাইট যুগে প্রবেশে বিভিন্ন উদ্যোগের বাস্তবায়ন করেছিলেন। তার সুযোগ্য কন্যা ৪৩ বছর পর বঙ্গবন্ধুর নামে মহাকাশে স্যাটেলাইট প্রেরণ করে তাঁর আকাঙ্ক্ষারই বাস্তবায়ন করেন।


প্রতিমন্ত্রী বলেন, কনসার্ট ফর বাংলাদেশ শুধু বাংলাদেশেরই নয় সারা বিশ্বে নির্যাতিত মানুষের কণ্ঠস্বর হয়ে পণ্ডিত রবিশঙ্কর, জর্জ হ্যারিসনসহ বিশ্বখ্যাত শিল্পীরা ১৯৭১ সালে নিউইয়র্কে ৪০ হাজার দর্শকের উপস্থিতিতে বিশ্বের বুকে বাংলাদেশকে তুলে ধরেছিলেন। কনসার্ট থেকে প্রাপ্ত অর্থ ইউনিসেফ এর মাধ্যমে বাংলাদেশের মুক্তিযুদ্ধের শরণার্থীদের জন্য সহায়তা করেছিলেন।


এলআইসিটি প্রকল্পের আইটি-আইটিইএস পলিসি অ্যাডভাইজার সামি আহেমেদের সঞ্চালনায় অনুষ্ঠানে বক্তৃতা করেন আইডিয়া প্রকল্প পরিচালক আবদুর রাকিব, অ্যাপেক্স ডিএমআইটি’র সিইও ও কান্ট্রিডিরেক্টর জারা মাহবুব।


                                             #

শহিদুল/মেহেদী/জুলফিকার/রেজ্জাকুল/শামীম/২০২১/১৪১৯ ঘণ্টা
তথ্যবিবরণী                                                                                                                  নম্বর : ৩৫৪২
মমেক হাসপাতালে ১৮২৯ টি অক্সিজেন সিলিন্ডার  প্রদান সংস্কৃতি প্রতিমন্ত্রীর
ময়মনসিংহ, ১৬ শ্রাবণ (৩১ জুলাই) :

ময়মনসিংহ মেডিকেল কলেজ (মমেক) হাসপাতালে করোনা রোগীদের জরুরি চিকিৎসা সেবার সুবিধার্থে সংস্কৃতি প্রতিমন্ত্রী কে এম খালিদ ব্যক্তিগত উদ্যোগে এ পর্যন্ত ১৮২৯ টি অক্সিজেন সিলিন্ডার প্রদান করেছেন । এছাড়া, প্রতিমন্ত্রীর পক্ষে আগামীকাল আরো ৩০৮টি অক্সিজেন সিলিন্ডার প্রদান করা হবে।


উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 
#
ফয়সল/মেহেদী/জুলফিকার/রেজ্জাকুল/শামীম/২০২১/১৫০৫ ঘণ্টা
তথ্যবিবরণী                                                                                                                  নম্বর : ৩৫৪১ 
শামসুল আলম আনুর মৃত্যুতে যুব ও ক্রীড়া প্রতিমন্ত্রীর শোক

ঢাকা, ১৬ শ্রাবণ (৩১ জুলাই) :

বাংলাদেশ টেবিল টেনিস ফেডারেশনের সাবেক সাধারণ সম্পাদক ও বর্তমান কার্যনির্বাহী কমিটির  সদস্য বিশিষ্ট ক্রীড়া সংগঠক শামসুল আলম আনুর মৃত্যুতে গভীর শোক ও দুঃখ প্রকাশ করেছেন  যুব ও ক্রীড়া প্রতিমন্ত্রী মোঃ জাহিদ আহসান রাসেল। 


আজ এক শোকবার্তায় যুব ও ক্রীড়া প্রতিমন্ত্রী বলেন, শামসুল আলম আনু দেশের একজন প্রথিতযশা ক্রীড়া সংগঠক ছিলেন। তিনি দেশের অন্যতম প্রাচীন ক্লাব ওয়ারী  ও বাংলাদেশ টেবিল টেনিস ফেডারেশনের সাধারণ সম্পাদক হিসেবে অত্যন্ত দক্ষতার সাথে দায়িত্ব পালন করেছেন। তাঁর মৃত্যু দেশের ক্রীড়াঙ্গনে এক অপূরণীয় ক্ষতি। ক্রীড়াঙ্গণের উন্নয়নে তাঁর অবদান জাতি চিরকাল কৃতজ্ঞতার সাথে স্মরণ করবে।


প্রতিমন্ত্রী শোকবার্তায় মরহুমের বিদেহী আত্মার মাগফেরাত কামনা করেন এবং শোকসন্তপ্ত পরিবারের প্রতি গভীর সমবেদনা জানান।

#

আরিফ/মেহেদী/জুলফিকার/রেজ্জাকুল/শামীম/২০২১/১৪১৯ ঘণ্টা
তথ্যবিবরণী                                                                                                                  নম্বর : ৩৫৪০
ফাইভ-জি এর উপর নির্ভর করেই চতুর্থ শিল্পবিপ্লব গড়ে উঠবে

                                                  -টেলিযোগাযোগ মন্ত্রী
ঢাকা, ১৬ শ্রাবণ (৩১ জুলাই) :

ডাক ও টেলিযোগাযোগ মন্ত্রী মোস্তাফা জব্বার বলেছেন, ফাইভ-জি সংযোগ হচ্ছে চতুর্থ শিল্পবিপ্লবের ডিজিটাল মহাসড়ক। ফাইভ-জি এর উপর নির্ভর করেই চতুর্থ শিল্পবিপ্লব গড়ে উঠবে। 

মন্ত্রী গতকাল সন্ধ্যায় ওয়ার্ল্ড ইউনিভার্সিটি আয়োজিত ‘চতুর্থ শিল্পবিপ্লবের জন্য বাংলাদেশকে প্রস্তুত করা: উদ্ভাবন ও গবেষণায় ডিজিটাল রূপান্তর’ শীর্ষক ওয়েবিনারে প্রধান অতিথির বক্তৃতায় এসব তথ্য জানান। ওয়ার্ল্ড ইউনিভার্সিটি’র ভাইস চ্যান্সেলর প্রফেসর ড. আবদুল মান্নান চৌধুরীর সভাপতিত্বে ওয়েবিনারে অন্যদের মধ্যে বাংলাদেশ আওয়ামী যুবলীগের আইন বিষয়ক সম্পাদক ব্যারিস্টার সৈয়দ সায়েদুল হক সুমন বক্তৃতা করেন।

মন্ত্রী বলেন, প্রযুক্তির ডিজিটাল মহাসড়ক তৈরির প্রস্তুতি সম্পন্ন করা হয়েছে। ২০২১ সালের মধ্যেই ফাইভ-জি প্রযুক্তির যাত্রা শুরু হবে বলে আশা করছি। দেশের অর্থনৈতিক অঞ্চলসমূহে বিদেশি বিনিয়োগের অপরিহার্য চাহিদার কথা বিবেচনা করে  ইতোমধ্যে প্রাথমিকভাবে ৫টি অর্থনৈতিক অঞ্চলে ফাইভ-জি সংযোগ প্রদানের কাজ শুরু হয়েছে।

 
মন্ত্রী টেকসই উন্নয়ন নিশ্চিত করতে উদ্ভাবনের  প্রয়োজনীয়তার উপর গুরুত্বারোপ করে বলেন, উদ্ভাবনের মাধ্যমে চীন বিশ্বে বড় অর্থনৈতিক শক্তি হিসেবে আবির্ভূত হচ্ছে। আমাদেরকেও আগামীদিনের চ্যালেঞ্জ মোকাবিলায় উদ্ভাবনের উপর বিশেষ গুরুত্ব দিতে হবে। এ লক্ষ্যে প্রাথমিক বিদ্যালয় থেকে মানব সম্পদ তৈরির কাজটি শুরু করতে হবে। প্রাথমিক ও মাধ্যমিকের ডিজিটাল রূপান্তরের ধারবাহিকতায় উচ্চশিক্ষা স্তরকেও উদ্ভাবন ও গবেষণায় অনেক মনযোগী হতে হবে। দেশের শতকরা ৬৫ ভাগ তরুণ জনগোষ্ঠীকে দক্ষ মানব সম্পদ হিসেবে তৈরি করে তাদেরকে চতুর্থ শিল্পবিপ্লবের শক্তি হিসেবে কাজে লাগাতে হবে বলে মন্ত্রী উল্লেখ করেন। 

মোস্তাফা জব্বার আরো বলেন, অতীতে তিনটি শিল্পবিপ্লবে বাংলাদেশ শরীক হতে পারেনি। ‘৭২ সালেও আমাদের শতকরা ৯৮ ভাগ জিডিপি  কৃষি নির্ভর ছিল। জাতির পিতা যুদ্ধের ধ্বংসস্তুপের উপর দাঁড়িয়েও মাত্র সাড়ে তিন বছরে দেশকে এগিয়ে নিতে যুগান্তকারী বিভিন্ন কর্মসূচি গ্রহণ ও বাস্তবায়ন করেন। তিনি পাকিস্তানীদের ফেলে যাওয়া শিল্প প্রতিষ্ঠানসমূহকে সেক্টর কর্পোরেশনের মাধ্যমে চালু করে দেশীয় শিল্প প্রতিষ্ঠানের পথচলার সূচনা করেন। টিএন্ডটি বোর্ড প্রতিষ্ঠা, উপগ্রহ ভূ-কেন্দ্র প্রতিষ্ঠা, আইটিওি এবং ইউপিইউ এর সদস্যপদ অর্জনের মাধ্যমে ডিজিটাল যোগাযোগ প্রযুক্তির বীজ বপন করেন। প্রধানমন্ত্রী শেখ হাসিনার গতিশীল ও দূরদৃষ্টি সম্পন্ন প্রজ্ঞাবান নেতৃত্বে ও তাঁর উপদেষ্টা সজীব ওয়াজেদ জয় এর পরামর্শে বাংলাদেশ আজ চতুর্থ শিল্পবিপ্লবে নেতৃত্বদানকারি দেশের যোগ্যতা অর্জন করেছে বলে মন্ত্রী জানান।


অনুষ্ঠানে বক্তারা চ্যালেঞ্জ মোকাবিলায় উদ্ভাবন ক্ষেত্রে অধিক বিনিয়োগের প্রয়োজনীয়তার উপর গুরুত্বারোপ করেন।

